
SARRERA

Ez diot Idazti oneri itzaurrerik ipifii nai. Soilki-Soilki, oartxo ba-
tzuk jarriko dizkiot aurretik: Auetxek:

Nere adiskide batzuek irakurriak dituzte idazti onen atalen bat-
zuk. Beren iritzia eskatu diet adiskide oiei' Eta beroeingandik jaso di-
tudan ezkutitzak izango dirala iduritzen zait idazti onen itzaurre-
ordezkorik egokiena; eta emen fprrirko dizkizut.

Lekona'tar Imanol zarraren eskutitzatik asiko naiz. Eskutitz ori ez
da nik eskatua, nere liburu au irakurri ondorean berak bere-arioz ida-
tzia baizik. Bi atal irakurri ditu Lekuona Zarrak liburu ontatik:
Luter'ena, eta Elizaren Eraberritzeari dagokiona. Emen ikusi dezake-
zun eskutitz au, Luter'en atala irakurri ondorean bidali zidan. Artu
nuan beragandik beste bat ere, bigarren atal ura ikusi ondorean egi-
Aa. Baifia galdu egin zait azkena egin zidan au. Ala ere gogoan dut es-
kutitz ortan, nik "San egiten nizkion goratzarreak, San Inazio
egunaren bezperan nolako pozez irakurri zituan" esaten zidala.

Neretzat, euskerari buruzko arazoetan, maixu gurena, On Manuel
Lekuona da. Orregaitik bidali nion nere idazti au' Bere oniritziak eman
zidan ats aurrera jarraitzeko. Eskerrikasko On Manuel.

Bere aolku guztiak bete ditut. Baita aietakoren bat ain ziurra iru-
ditzen ez zitzaidanean ere: adibidez "adarra jotzeari" buruzkoa. Nere
ustez, euskerazko esaeran, "adar" orrek ez bait du erderaz "cuerno”
itzak artu duan zentzurik. Euskeraz, "adarra jo" esaten dugunean, ez
dugu adarra eskuz jotzea adierazi nai, adarraren bidez soifiua jotzea
baizik. Euskerazko adar ori ez da ukimenari dagokion gauza. Entzume-
nari dagokio' Ala ere, Maixuaren esana atsegifi osoz beteaz, kendu
egin ditut idazti ontatik "adarra jotze" ori, eta orren antzeko esakizun
guztiak'

Beste gauza bat, irakurle: On Manuel'ek ez zuan eskutitz ori argi-
taratua izateko asmotan egin' Idatzi zuanean ez zuan argitaratua izan
zitekeanik pentsatu ere egiten. Garbikeri-zaleegia ba'zera, artu eidazu
ori kontuan, eta ez zaitez zipoztu bertan "amigo”, "panderoa”, eta
"saleroa" aurkitzen ba'dituzu' Eskutitz au, "alkarrizketa goxoaren es-
tiluan" idatzia dago, eta estilo ortan, egokiak, atsegifiak, eta izketa-
alaigarriak dira orrelako esakizunak. jEz zera noski On Manuele'k
"pandero"” euskeraz nola esaten dan ez dakiala pentsatzen asiko!

Sartu zaitez bada zu ere "adiskide-arteko alkarrizketa goxozko"
estilo ortan, eta irakurri ezazu atseden onez On Manuel'en gutuna.
Eta orren ondorean.'., besteak:






Oyartzun'dik 1976'gn Otsaillaren 10 (Sta. Eskolastika)

Latiegi'tar Bixente Jaunari
GASTEITZ'a

Agur, aspaldiko adixkide: Bejondaizula!

Izugarri lan ederra egin dezu' Ain ederra; ez bait nuan uste orren luzea
izanik, dana irakurtzeko betarik aterako nuanik; bafan, amigo, bein
irakurtzen asi nintzanezkero ez det eskutik uzteko indarrik izan' Sinista
zazu.

Zuk ala nai zenduan ezkero, zuzenketa zerbait egin diot. Gure
Liturgi-lanen neurrian egin ere zuzenketok. Lan aundi xamarra ipifii di-
zut, dana berriro kopiatzen. Ez du ajolarik. Merezi du gaiak, eta baita
panderoa erabiltzeko izan dezun saleroak. Bejondeizula, berriz esan-
da ere!.

Seriotasunaren etsai zitekean esaeraren-bat kendu dizut. Ez de-
zazula damurik. "Adarra jo" ta olako esaeratxuak obe kentzea.

Pozik jakingo ditut zure berriak zure lan oni buruz. Eta bitartean,
agur berriz ere, zure adixkide zaar
Lekuona'tar Manuel'ek
Latiegi'tar Bixente'ri
Ricardo Buesa 1 - 3° iz.
VITORIA - GASTEIZ

Bixente lagun maitia:
Jakin dot zuk idatzitako "Elizaren Edestiaren lenengo liburu-
zatia laster agertuko dala.

Barri onek bene-benetan poztu egin nau. Liburu orren zati andi
bat bere garaian irakurri neban, eta zifiez difiotsut atsegin andia eka-
rri eustala irakurpen orrek.

Gai atsegifia darabilzu, baifia niretzat liburu orren nabarmenena,
euskera ulerterrazaz idatzi dozula da. Izan be, gaurregunean El Batua-
ren izenean ainbat eta ainbat euskera ulertezifa argitaratzen danean,
zure liburua izar eder baten antzera agertzen yaku. Orra or, gure eler-
tiak bear dauan pitxia: ulerterraztasuna. Liburuak atsegifiak izateko,
gai erakarkorra erabilli bear dabe, onetaz gaifiera, begiraldi soil
bataz ulertzen diranetakoak, batez be.

Benetan difiotsut. Bizkaitarra banaz be, idazti ori irakurri neba-
nean, ez nintzan konturatu, Gipuzkeraz ala Bizkaieraz idatzia ete zan.
Eta auxe da, izan be, egin dagikedan goraipamenik onena.

Artu egizu nire biotz-biotzeko zoriona
Zubiri'tar



1985'ko urtarrillak 27
Latiegi'tar Bixente Jaunari
GAZTEIZ'en

Agur adixkide jator ori,

Benetako berri pozgarria eman didazu: Zure Elizaren "Kondaira"
argitaratzea dijoaztela Euskerazaintzako bazkideak, osorik gaifiera,
lau idazkiak bata besteren ondoren, eta lenengoa irarkolan noski! No-
la ez poztu aspaldiko amets ori egi biurtzen dezu-ta!

Euskaldun bezela, nere esker beroena agertu nai nizuke gaur zu-
ri. Izan ere, aifi ederra da zure lan ori; nik irakurri nituen zatiak gogora
dakarzkit' Amaren rnagalean euskera ikasi duenak eta gero ornitu,
edozeif gai erabilli lezakeala gure izkuntzan, garbi agertzen dezu.
Euskera "Errikoia", ura iturritik bezela sortzen zaizu.

Liburu aberatsa! Azken urte auetan argitaratu diran liburu ederre-
netakoa nere ustez. Txalo bero bat Euskerazaintzako bazkide guztiei
ere.

Teologi'ko gai guztiak euskeraz erakutsi naiean omen dabiltz. Zu-
re Elizaren "Kondaira" ori ondo etorriko zaie, naiz ikasleentzat, naiz
irakasleentzat.

Baifian ez oraifi lore tartean etzan. Lanari ekin ta jarrai bear dio-
zu, euskeraren alde dituzun amets guztiak "martxan" jartzeko. Keme-
na ba-dezu, bai ta nortasuna ere ortarako. Ni emen zu zirikatzeko.

Agur biotzez eta berriro nere zorionak
Elizondo'tar Aita Maulo'k

1985, otsailak 10
Bixente Latiegi Jauna
GASTEIZ

Adiskide on,

Elizaren historia edo edestiari buruz zuk aspaldian prestaturik di-
tuzun lanetatik bat laister argitaratuko dela jakiteak asko poztu nau.
Eta izen egokia jarri omen diozu liburu berriari: SAN INAZIOREN DEN-
BORAKO ELIZA.

Berri on eta pozgarria euskaldunontzat, zure ardura eta kemenari
esker, Elizaren edesti osoa euskeraz leengo aldiz eskaintzen zaigula-
ko, orain zati bat eta ondoren beste iru edo lau zati. Eta berri ona,



edesti orretan euskal santu eta fededunek izan duten eskuartzea obe-
to ezagutuko dugulako, adibidez, 16. mendeko Elizan Inazio santuak
eta Xabierko Frantzisko santuak sortu zuten mogimendu eta erabe-
rritzen arrigarria.

Gaur euskeraz geroz eta geiago irakurtzen da. Ona emen liburu
interesgarria eta irakurtzeko erraza denentzat eta baitipat kristauta-
sunaren edestia edo ibilaldia gertutik ezagutu nai dutenentzat.

Agur biotzez eta jarrai lanean.
Isidor Baztarrikak

Bilbao, 145385'ko Epaillaren 16'an.

Zure Eliza'ren Edestia benetan lan Bixente. Zorionak
biotz-biotzez eta millesker eritxi bat emoteko aintzakotzat artu nozu-
lako.

Betiko lez, lan onetan zure trebetasuna agiriagirian dago. Euske-
ra bizian idatzita, zure lana ulerterrez da, aria ondo eroaten dozu ta
saiatzen edo alegintzen zara egintza bakotxa ondo argitatzen.

Esan bearrekoa da, lana gatxa ta neketsua izan arren, gertaera
guztiak, egintza danak, benetako berezkotasunagaz eta
alderdi-bakotasunagaz azaltzen dirala.

Ikusten da, baita be, gogoberoz egindako lana dala. Alan izan
bear be... Ludian —esan oi danez— gogootzez ez da ifioiz gauza andi-
rik egin..' Gogoberoa bear da zailtasunak gainditzeko.

Eta zulako gizon gartsu ta adoretsuentzat zailtasunak, eragozpe-
nak eta ostopoak aupada bat, akullu bat dira... Orregaitik, zenbat eta
zailtasun edo gaiztasun andiagoak, alegifiak be andiagoak izaten dira
areik gainditzeko.

Barriro be zorionak, eta orain-arte lez Erlijio ta Aberriaren onera-
ko ekin eta ekin, J. L., irakasle lanetan, idazle lanetan, aztertzaille la-
netan etabar.

Ba Azkue andiak esan eban lez:
"Nor nor dan, Marinasi,
ezautuko dona:
emonetatik zugatza,
egifietatik gizona".

Jesus'ek esan ebana: "Euren frutuetatik (egifietatik) ezagutuko

dozuez". )
Bilbao'tar Jon E.



Zarautz, 145385'ko Otsaillak 2'
Latiegi'tar Bixente
Gazteiz

IRAKURLE! Eliztarrok, —eta ala ez diranak zer esanik ez—, zen-
bat aldiz arinkeriz eta gaia bear ainbat aztertu ta ikasi gabe, maxiatu
izan ditugu Elizaren ainbat eta ainbat une ta arazo latzak?

Orrelakorik berriz ez gertatzeko; gizaldien zear Elizaren aundita-
suna ta santutasuna ikasteko, ta bide batez, beren ustez asko-jakifiak
arpegira bota oi dizkiguten arruntkeritopiko utsak diran Elizaren kon-
trako esaldieri erantzun on eta zorrotz bat eman al izateko, a zer ego-
kiera bikafia ematen digun Latiegi'tar Bixente'k Elizaren kondaira on-
tan!

Ain euskera erreza ta ederrean idatzia egonik, eta gaia ain jakin-
garria izanlk, irakurgainobela atsegin bat irakurri oi duzun zaletasu-
nez eta pozez irakurriko duzu liburu au.

Onatibia'tar Manu'k

J.H.S.

Larrea, 145385'ko otsaillaren 25'an
Latiegi'tar Bixente jaunari
GASTEIZ

Agur, adiskide on!

Lau letra eskatu daustazuz. Naizta preminarik ez, or dozuz eurok,
geure gogo asegarri lez laster eskuratuko dauskuzun liburu jakingarri
orren omen zabalez.

Ez dautsot ifiori mifiik emon nai, baiespen au mamin egitera-
koan: au da, zaarren arteko asko bazter itxiak izanda be, euskal idazle
jator arnasa andikoak, edozertarako gai doguzanak, eurok ditugula
gaur egunean be.

Onakoa zaitugu zu be, jakitate sakona baizen edatua erakusten
dozuna. Eliz-kondaira orokorra, euskeraz, zeuk aurrenik eratu dozu.
Apaiza zara ta eliz-gaiei ekin bear, bakotxak dagokionari nunbait. Ez



dozu edozelako lana; beraz, langille nekegaitz, erne ta bizkorra ager-
tzen zara. Arlo orretan, ba-dakit, aspaldi danik zabiltzana. Irakats-
garaitik kanpo atera oi dozuzan astiunak orretan emoten dozuz.

Idazleak, ona izatekotan, arlo bi garaitu bear ditu: leenen idaz-
gaia ta izkuntza bigarren. Esan det, eliz-gizona zara ta urteen gurpillez
itzuiinguru asko Eliz-irakatsiak eta beronen Edestia, beraz,
eguneroko ikasteak eta ausnartzeak dozuz. Gai ortaz liburu batzuk an-
tolatzeko asmotan diarduzu aspaldi.

Euskerazko eguneroko ta aldizkariak irakurteko oitura dauanak
ondo dakianez, etzara idazle txepel. Azken-boladan naiko idatzia zara
Donostia'ko "SaskiNaski"-n eta Bizkaiko "Zer"-en, adibidez. Izkera
errez oparoa darabiltzu. Gauzak alderdi bikaifiez ikusi ta adierazten
ba-dakizu, umore onez bezela piper-zizkorrez birbiztuta. Au, barriz,
naitaezko jako irakur-gosea biztu ta jakin-galea sartu nai dauan idaz-
leari.

Gaia, egiaz, garrantzitsua dozu. Eleizea, izan be, Kristok bere goi
tar irakatsiari iraupena ezarteko sortu ta Kepa Apostoluaren arkaitz
gaifiean eregi ta Aren jarraille guztiok, barne artzen gaituan Alkartea
dogu.

Bi milla urte doi-doi joanak dira arrezkero, Kristok sortu ta jarri
ebala eta gaur, mundu edatua bere gerizpe gozo atsegingarrian
babesten dau, landa erdian zutik dagoan zugatz eskergak legez. Elein
onen arnasa, bizitza ta tirabirak dozuz liburuan datozanak. Asieratik
gaur arterafioko guztia.

Gai zabal, ezin obe oni Euskalerrian ez dautsa oraindik ifiok ekin,
zuk bezelako zabalera orokorrez beintzat. Beste bat dabilkigu, bego
emen esana —Julen Urkiza, ondarrutarra—, bertoko Eleiz-edesti luze
samarra osotu nairik. Zuk lango zabaleraz, ezta oindifho ifor
saiatu.

Amaseigarren mendean Bafiat Etxepare izan jakun olerki idatziari
asiera emon eutsana' Eleiz-Kondaira idazleen artean zeu izango zaitu-
gu Euskalerrian leenengoa, lan bikain orri, baikor ta gogotsu, ertzak
ezari dautsozana. Ez al dozu txalorik merezi?

Urte batzuk dira, zeuk ekarrita, lan ori irakurri nebala, zati bat
beifik bein, Maisuki egifa iruditu jatan. Dana burutu barik zeunkin
oindifio, ta nik —oitura dodanez— aurrera joteko esan neutzun; aurre-
ra, bai, gaifieko erpifiean ipifii arte ereifiotz-adarra’

Olan egifia dozu, ta orain irarkola daroazu zeure lan ederraren fru-

tua. Zorionak, biotzez!
AITA ONAINDIA



Liburu au, ia oso-osoan amaiturik dagoan Elizaren Edestiko zati
bat duzute. Izena, —San Ifiazioren Denborako Eliza— XVI mende Kkili-
kagarri artan Loiola'koak eta bere semeek izan zuten arrakastaren
omenez ipifii diot. Atsegifi bait zaigu euskotarroi, txit atsegifi bait zai-
gu gure erritar batek izan zuan itzala gogoratzea: berak berez izan zua-
na eta baita bere semeen bitartez izandakoa ere. Ain zuzen Josuren
Lagundia euskotar aren izpirituak emandako zitua bait dugu! Gaire-
ra, jaso ere, iaifi ederki jaso bait zute beren aita euskaldunaren izpiri-
tua lenengo ihakitar aiek!

Orregaitik, —eta gaurko gure jendeari Birjaiotzatik onuntzko ger-
takizunak, beste antzifia-antzifiako aiek baifio unkigarriagoak izango

zaizkiola iduritu zaidalako—, asi dut Birjaiotzako liburu onekin Eliza-
ren Edestiaren argitaratzea. Gero etorriko dira. "Aro Berriko Eliza",
"Gure Denborako Eliza", "Lenen Denboretako Eliza" eta "Erdi-Aroko
Eliza". Guzia, amalau-amabost urteen aldi luzean astiro-astiro burutu-
tako lana!

Zuk liburua iriki aurretik barkapena eskatu nai nizuke. Emen aur-
kituko dituzun irat-uts edo "inprentako erraten" barkapena. Iru aldiz
irakurri dituk irarkolatik bidali dizkidaten probak. Saiatu naiz okerrak
zuzentzen, baifia ala ere, bat baifio geiago aurkituko duzu nozki ' Izurri-
te eragoz-ezifia dugu euskaldun idazle-irakurleok irartutsen izurria'

Pazientziz artu-bearra; gure irarkoletako langilleek ez bait dakite eus-
keraz, eta euskerarik ez jakitean, izkiz-izki, zer ipintzen duten jakin ga-
be, aritzen bait dira lanean.

Alare, gelditu zaizkigun uts oiek garrantzi txikikoak dira, geienak
beintzat: irugarren prueba-irakurtzea egifi ondorean naita utziak' Ez
bait nuan bestela liburu au irarkolatik sekulan aterako! Adibidez, nik
"Erroma'tik” idatzi nuan tokian "Erromatik" ipifii didate. "1510'eko"”
ipifii-bearrean, "1510'ko". "Zuen" eta "Nuen" nik "Zuan" eta "Nuan"
idatzi nuanetan; irarkolan lan egiten duten neskatilletatik batek "ba-
tua” pixka bat, —ez asko baifian bai zerbait—, ikasia dalarik,

batuaren erak sartu bait dizkit oartzeke.

Neri "Zuen" eta "Nuen” oiek ez zaizkit batere gustatzen' Zergai-
tik? amaierako "en" ori ia euskaldun danentzat (gutxienez 90'en-
tzat) plurala, "askorenera" dalako. Bizkitarrek ere, giputzon "Zuen"
"Eben" esaten bait dute. Eta "Eban" singularrez. Guk, "Zuan" erabil-
tzen dugu: erriaren fonetika jarraituaz, "Zun", baifia beifiere ez
"Zuen". "Zuen" au, (adibidez "aita-semeek ikusi zuen") plurala da ba
beti guretzako.



Alataguztiz, "DUT" bai; "dut" aurkituko duzu beti "det"en ordez.
Arrazoaia? Bizkaierazko "dot"etik Iparraldeko "dut” ori gure "det"
baifio bertago dagoala iduritzen zaidalako. Bear bada, Ipartarren"dut "
bizkaitarren "dot" ber-bera da, fonetikaren eragifiez, "o" "u" biurtua
izan ondorean. Euskal fonetikak maiz egiten bait du "o" "u" biurtze
ori.

Gipuzkera eta Bizkaiera alderatzen dituan erak erabiltzea ga-
rrantzi aundiko gauza da neretzat. Nere ustez euskeraren batasuna
egitekoa ba'da, —ots, "Euskeraren Batasuna", gazteleraren batasu-
naren antzera, "numerice", au da, "euskalkiak baztertuta euskera be-
rri bakar bat" sortuaz egin-bearra ba'da—, batasun ori bizkaiera eta
gipuzkera alkarrenganatuaz egin bear dan gauza da. la euskaldun da-
nok (% 90 baifio geiago) euskalki oietan mintzatzen bait gera!

Beste edozein batasun-mota sartu naiean ibiltzea euskerarentzat
urkamendiko soka prestatzen aritzea da.

Euskeraren batasuna, gaifiera, gazteleraren edo latifiaren bata-
sunaren antzekoa ez baina Grezi'ko izkuntzarenaren antzekoa dalarik,
beste bide batetik jo bear dugu gure euskeraren batasunaren billa.

Euskeraren batasuna, euskaldun bakoitzak bere euskalkia ondo
ezagutzea baizik ez da; besterik gabe, beste euskalkiak ulertuko bait
ditu.

Euskeraren batasun-bidean urrengo urratsa, euskeraren batasu-
na bere gaillurrera eramatea, euskaldun bakoitzak, —gipuzkoar batek
adibidez—, bere euskalkia ondo ikasi ondorean bizkaieraren aditz-
Jokua ikastea izango litzake. Ori."., giputz orrek bizkaieraz idazteko ere
gai izan nai ba'du.

Laburdi'ko eta Zubero'ko euskalkiak ez ditut aipatu, ez nerea
aifia maite ez ditudalako, gipuzkeraren aditza ondo ikasi duanaren-
tzat euskalki aien aditz-jokuak zailtasunik ez dualako baizik.

Beste itz batzuei buruz, errez igarriko duzu zalantzan ibillia naize-
la. "Erain"?, "Erein"?, "Batzutan"? "Batzuetan"? eta abar, nola ida-
tzi? Euskerazaintzaren aolkuen zai nago, irakurle' Euskerazaintzaren
erakutsien zai, idazkeraren bidez bizkaiera eta gipuzkera alkarrenga-
natu ditzegun, itz oiek eta oien antzeko beste itz asko nola idatzi bear
ditugun jakin-zai.

*

Elizaren seme naiz. Apaiza Orregaitik, liburu ontan,
—uste ez dedan gauza—, sinesmenari dagozkionetan okerrik balego-



ke, aurretik dagit oles, ozenki, oker oro Elizaren esanera zuzentzeko
gerturik nagoala aitortuaz'

Ta zuk ere, irakurle, liburu au zorrotz aztertzeko ezkubidea bai
bait duzu, apalki artuko ditut zure iritzi eta epai-itz guztiak. Auxe duzu
nere nora-bidea idatzi nai badidazu: "Instituto Politécnico
Diozesano" Calle Nieves Cano. Gazteitz'en.

Eskerrikasko.



BIRJAIOTZA-AROKO ELIZA.

Rinascimento

Birjaiotza.

Beti izan oi da jaiotza gertakizun alaia. Eta alaia ba'da jaiotza,
naitanaiez izan bear du gertari alaia birjaiotzak ere, eriotzaren illunpe-
tik bizitzaren argira piztutzeak.

Benetan aldi alaia izan zan beintzat, gizadiarentzat, Birjaiotzako
aldi dizdiratsu ura.

Bai noski. Baihan, ala ta guztiz, izan zan gudarik, borrokarik, eta
samintasunik naiko Birjaiotzako aldi dizdiratsu artan ere.

Erdiaroaren amaiera, ituna gertatu zitzaion gizadiari, negarga-
rria. "Eun Urteko Guduak" sortutako gaitz-ondamenek, "Sarkaldeko
Zisma'"k atzetik laga zuan animentako urduritasunak, eta batez ere
"lzurrate Beltzak" Europa guztira edaturiko ikara izugarriak, itundu
zuten, benetan itundu!, Erdiaro luzearen azkena. Orduan sortu zan,
edertiaren altzoan, "Eriotzaren Dantza" deitu oi zaion ertigai ezagu-
na.

Jendea, ordea, ertza batetik beste ertzara, erdian gelditzeke, iga-
rotzearen zale izakita, "eriotzaren dantzaz" aspertuta, "biziarekin
dantzan" asteko gogoak eraginda, ituntasunaren ertzetik alaitasuna-
ren ertzera igaro zitzaigun. Ta neurriak maiz ausirik, lizuntasunera jau-
si zan, eta zentzugabekerira.

Ai baifia! Naiz ori egia izan, ez du sekulan Elizak Birjaiotzako aro
zoro artan aifa santurik, eta ain santu aundirik, izan.

Pozetan murgil-egin-zale bizi izan zitzaigun Birjaiotzeko gizadia.
Makiabelo idazleak, argitu-berria bait zuan "asmo zuzenak bide oke-
rrak zuzentzen dituala" erakutsiaz, bere "Il Principe" deritzan liburuak,
moralitate berria eskeifii zion jende goza-zale txoratu arri edozein



okerkeriri zintzotasunaren itxura emateko. Makiabelo'ren dotrifia, mo-
ralitate ororen ukamena da. Eta, moralitate orotik iare, egin zuten Bir-
jaiotzako gizakumeek majifabat erailketa, ezkon-loiketa, eta edozein
motako ekintza gaizto.

Alabadere, ez zan gizadiaren edestian, orduan ainako
garbitasun-egarririk eta orduan aifia zintzotasun-goseak jotako jende-
rik izango' Elizaren garbitasuna, Eliz osoaren antzaberritze edo erre-
forma izan zuten jende aiek kezkarik nagusiena.

453ean jausi zan turkitarren eskuetara Konstantinopla,
deko Erromatar Imperiolurraren uri nagusia. Uri artatik igesi, aspaldi-
tik Sarkaldera etorri eta etorri ari ziran jendeek ekarri zituzten onuntz
Grezi zaarreko ertilarien lan bikaifiak. Baita antzifiako elenerazko
idazle eta filosofilari ospetsu aien idazti ederrak ere.

Emen, Birjaiotzako jakintsuek ez zioten Grezi'ko filosofi zaarrari
jaramon geiegirik egin. Bai ordea ertilariei: irudigilleei eta idazleei:
olerkariei bereiziki. Grezi'ko eta Erroma zarreko olerkariak irakurtzea
zan birjaiotzatarren gozotasunik aundiena. Asieran olerti aren ederta-
suna zuten maite. Laister, ordea, izan zitzaien maitea olerki aiek aur-
kezten zuten bizimodua ere. Ta olerkari aiek sasi-jaiko-gurtzaille izan
bait ziran, eta sasijainkotasunaren araura bait zegoan eratua olerki
aiek aurkezten zuten biziera, sartu ziran Birjaiotzako bizitzan, eta sa-
kon sartu ere, Grezi eta Erroma zaarretako sasi-jaiko-zaleen oiturak.
Itxuraz, kristau lez baifio geiago agertzen zaigu sinisgabe lez, arlo as-
kotan, jende ura.

Itxuraz eta axalez bakarrik ordea; gogobarnean ifoiz baifio kris-
tau zihezkoagoa izan bait zan Birjaiotzako kristaudia. Ez zuan jende
arek kristautasuna baifio arazo bizkorragorik izan. Kristautasuna za-
baltzearren joan ziran ezagutu-berriak ziran munduaren ertzetaraifo,
millaka eta millaka, mixiolariak; Kristautasuna garbitzearren joan zi-
ran katolikoak eta ostelari edo protestanteak, XVI eta XVII mendeetan
alkarren aurkako guduketa odoltsu anker aietara. Zoritxarreko erlijio-
guduak!

Grezi eta Erroma zaarreko ertilariek, Gizakurnea zuten ertilan oro
rako gai nagusi. Aiei jarraiki, gizonaren edertasuna artu zuten gai Bir-
jaiotzako ertilariek ere. Ertiak, GIZAKUMEA egin zuan ekintza eroren
muif. Ertilarien atzetik, GIZAKUMEA egin zuten Birjaiotzako filosofi-
lariek oldozketa-lan guztien mami. Erdiaroan, Jaungoikoa izan zuan
filosofiekintza orok asmo nagusia' Birjaiotzakoan, GIZAKUMEA, iza-



nen da adimen-lanaren gairik nabarmenena. Orrela sortu zan Umanis-
mo edo Gizazaletasun esan oi zaion filosofi-era.

Giza-gurtze orrek ordea ez zuan erdiaroko filosofi zrrik Alde-
rantziz, ifoiz baifio bizkorrago jeiki zan, —bir-jeiki—, Donetomas'en
filosofi ura, eta leen sekulan iritsi ez zituan erpifi garaietaraifo igo
zan orain Birjaiotzako teologilariei eskerrak.

Poz eta negar, okerkeri eta zintzotasun, sasijainkokeri ta santuta-
sun, argi ta illuntasun, aro naasia izan genduan Birjaiotzako aro berei-
zZi ura. Zuria eta beltza; maitagarria eta iguingarria. Miresgarria beti
ere. Ederra!

Itali'n sortu zitzaigun Birjaiotza; amalaugarren mendean, eta
mende ori dana, eta urrengoa, eta amaseigarrena, bete zituan. Gioto
margolaria ipifi oi dute Birjaiotzaren sorburuan. Elertilarien artean,
berriz, Petrarca ta Boccaccio; eta batzuen iritziz, baita Dante ere'

"Birjaiotza". Itz orrek zerbait illik zegoala eta berriro jaio zala
esan nai digu. Zer ote zan bir-jaio zitzaigun zerbait ori?

JAKINTZA!, erantzungo dizute edestilariek.

Jakintza? Bedi' Baifia ez bereiziki, eta ezta ere geiegi. Jakintza-
ren jaiotza, XVII eta XVIII mendeetan, "Argikuntza-Aroan" egin bait
zan.

Ertia, —"Ars"—, ertia izan zan Birjaiotzakoan eriotzetik piztu zi-
tzaiguna. Ots ordea! Oker dabil, oso oker, erdiaroa jakintzaz antzu eta
ertiz legor izan zala uste duana. Birjaiotzako idazle jatorrek berak ez
zuten sekulan orrelakorik pentsatu. XVII eta XVIII mendeetako sasi-
filosofilari "argitu" aien ustea izan zan-erdiaroa ez-jakite eta illunta-
sun utsezko aroa izan zalaren uste oker ori.

Arozarrean ere, dizdiratsua izan genduan kristau-jakintza Erro-
matarren Aginte-Lur edo inperioan. Dizdiratsua eta antzifiako Grezi
eta Erroma'ko ertilari eta filosofilarien araura tajutua. Tuzidides, Tazi-
to, Zizeron, Demostenes, Aristoteles eta Platon, —Platon bereiziki—,
zeuzkaten buruan eredu, Tertuliano'k, Origenes'ek, Jeronimo'k,
Augustin'ek, Krisostomo'k... idatzi edo itzegiten zutenean. Klasikoen
usaia dute 1 Leon eta 1 Gregorio Aitasantuek; eta baita gero, XII men-
dean ere, Bernardo Deunak berak.

Egia da, barbaritarrek etorri ziranean Sarkaldeko jakintza zearo
ondatua eta ezereztua izan zala. Baifia ez zan il!. Elizaren altzora gor-
de zan; eta altzo orren bero goxoan berbiztuta, indartsu irten zan oste-
ra ludira.



Erdiaroko jakintza osoa Elizaren umea da kristaudiaren bi alder-
dietan. Sortaldean, jakintza ororen eta ederti osoaren landuzaille guz-
tiak eliz gizonak izan ziran Krisostomo'gandik asita Donibane Damas-
kotarraren Era bat Sartaldean, Ispalis'ko Isidor Deunagan-
dik, asita Eskolastika sortzeiraiino.

Amabigarren mendean egin zuan gorapen aundia kristau-
jakintzak, orduan asmatu bait ziran erromanikera, ertirako, eta esko-
lastika, adimen-laneterako.

Gallurrera igo, berriz, XIII mendean igo ziran gallur-gallerrera kris-
tau ertia eta kristau-jakintza. Orduangoa da gotik-era, agian etxeder-
gintza edo arkitekturak izan duan erarik ederrena; eta orduangoa da,
baita're eskolastikari eskerrak, ordurarte Teologiak izandako aldirik
aberatsena. Elertian berriz, erdiarokoa da ludi guziko epopeyarik

Dante Aligieri'ren "Komedi Jankoitiarra". Erdiaroko kristau-
tasunaren etsaiek, Birjaiotzakotzat aurkeztu nai digute Dante. Ez dute
arrazoirik; eraz eta mamiz erdiarokoa da bere olerti-lan guren ura' Ma-
rniz batez ere, aren mamia Donetomas'en Teologi eskolastikatarra
bait da, itz-neurtu sendoetan ipifia.

Tamalez, Okcam'ek sortutako nominalismoaren erruz XIV men-
dean eta XV'aren asieran legortu egin zan eskolastika. Eta, eskolasti-
karekin, teologia. Ez zan mende oietan teologilari zorrotzik sortu.

Ta Birjaiotzak jakite berrien gosea sortu zuanean, jakite berri
oiek kristautzeko, teologiak ifioiz baifio biguifiagoa, gazteagoa, bizia-
goa, eta "egunekoagoa" bear zuanean, gogorturik aurkitu zuan giro
aldaketa arek gure teologia; gogorturik, eta zaarturik, moteldurik,
"antzifiako" egifik!.

Erdiaroaren azken-aldiko burulangillerik nagusiena, aipatutako
Okcam frantziskotarra izan zan. Eskozi'ko semea. Adimenez urdurie-
gia zalako eta neurri guztien ertzetan ibiltzea gustatzen zitzaiolako,
gaitz geiago egin zion teologiari mesede Batez ere, "gogapen
orokorrak" izen uts besterik ez zirala esatearekin biziiturria moztu
zien jakintza guztiei, jakintza ororen gaiak ain zuzen, orduan "concep-
tus universales" deitzen zitzaien "gogapen orokoi" oiek bait dira’

Bereiziki, Filosofi eta Teologijakintzei egin zien izugarrizko gai-
tza Okcam'en "Nominalismo" edo "Itzuskeritza"k. Eta ona zergaitik:

Izadijakintzek, aipatutako "gogapen orokor" aiek erabiltzen di-
tuzte, gai nagusi lez, beren lanketarako. Baifia "gogapen orokor"etaz
landa, erabiltzen dituzte gauza bakoitzaren "irudiak" ("innagenes")
eta gauza oien "gogapen bakoiztiarrak" edo "conceptus



perticulares" esaten zaienak ere.

Adimen-jakintzek ordea, teologiak eta filosofiak batez ere, ez du-
te, "gogapen orokorrak" kendu ezkero, beste mamirik.

Eta'." mamiz ustutako jakintza batek ¢ébalio al du zerbaiterako?
Ez noski askorako! Ala esan aal izan zuan Okcarn'ek giza-adimena ez
dala gauza Jaungoikoa ezagutzeko!

Eta "gogapen orokorrak" soilki "itzak", itz utsak izanik, adimen-
jakintzak lantzea, batez ere filosofia lantzea, itz utsekin jostaketan
ibiltzea besterik ez ba" da, gu atzipetu naiean dabil adimena, zentzuen
bidez ezagutzen dugun izaditik aruntz, guretzat bide ziurrak aurkitu
dezazkeala oles dagigunean.

Ori errez ulertuko didazu, Martin Luter'ek "arrazoiari"
"magna prostituta", "urdanga galanta", asarre zergaitik esan zion.
Okcam'en filosofian eta teologian ezia izan bait zenduan Martin Lu-
ter! Ez zan ba orduan Okcam'en filosofia eta teologia besterik erakus-
ten!, unibersitate geienetan beintzat.

Garai artako jakintsuek ez zituzten ikusi nominalismoak ekarri
zezazkean ondorio makurrak. Itxutasun orren erruz izan zuten

Okcam'en aburuek ain arrakasta aundi eta zabala.

Gaur, zalantzarik gabe, esan genezake protestantismoa edo os-
telaritza, ez osoki, baifia bai neurri galantean, nominalismoaren ume
izan zala.

Okcam'en ekintzak, izan zuan alde baikor zuzen bat ere: izadi-
jakintzei ematen zien garrantzia. Izadijakintzetara alderatzea, naita-
naiezko gauza zuan Okcam'ek, adimen-jakintza oro itz-jolasketa soil
biurtzen zuanez gero. Baifia, alataguztiz, ontzat artu bearra zan izadi-
jakintzei buruz aldarrikatzen ziguna.

Ordurarte, teologilari eta filosofilari kristauek ez zioten izadi-
jakintzari bear aifiako jaramonik eman; Jaungoikoa izan zuten
azterketa-gai bakarra; Jaungoikoaren ekintza, izadia, oartzeke azturik
gelditu zitzaien. Izadiaren maitale izan zan Donefrantzisko asistarra;
Izadi-jakintzen zalea, Donalberto Aundia, domingotar ospetsu eta teo-
logilari iaioa, baifa ez Asistarraren semeek, ez domingotarraren
anaiek, ez zuten tajuzko izadi-jakintzarik eratu.

Birjaiotzakoan, —ez asko, baifha bai zerbait—, izadijakintzaren
zaletasuna piztutzen danean, kristau-teologitik at egingo da pizkunde
ori. Gure filosofiak eta gure teologiak ez dute jakintza orren garrantzi-
rik ikusiko'

Amaseigarren mendean, berbiztuko dira kementsu Trento'ko



Kontzilioaren inguruan gure teologia eta filosofia, baifia, garai artan,
teologilarien ardura nagusia protestalaritza bait zan, aantzirik gelditu-
ko zaizkigu ostera izadi-jakintzak.

Elerti edo literaturaren arloan Boccaccio eta Petrarka ipifi oi dira
Dante'ren alboan, Birjaiotzaren aintzindari lez, eta ez arrazoirik gabe,
Dante erdiarokoa ba'da, beste biak osoosoan birjaiotzalariak bait di-
ra eraz eta mamiz. Dante bera ere, esan daiteke oin bat erdiaroan eta
bestea aro berrian dituan gizona dala, naiz muifiez erdiarotar eta es-
kolastikoa izan, eraz berekin bai bait du birjaiotzaren dizdira' Esan de-
zagun adimen-lanez erdiarotarra dala aren "Komeri Jainkotiarra"; eta,
irudimen-jokuz, birjaiotzakoa.

Iru gizon ospetsu aiek, —Boccaccio, Petrarka, Dante—, irurak,
izan ziran sinismen sendoko gizonak, naiz Boccaccio, elizgizonen
akatsak margozterakoan, margo orlegi garratzegien erabil-zale maiz
agertu. lzkuntza narratsa batere kezkarik gabe erabilli oi zuten Bir-
jaiotzako idazle eta izlariek, baita sermoietan ere. Emakume zintzoa
eta fifia izan zan animaz Margarite Naparroa'ko Erregifia, Frantzi'ko
erderak Birjaiotzakoan izandako idazlerik iaioenetakoa. Ala ere aski
izkera gordipean idatzi zigun bere "Hectameron", Boccaccio'ren era-
ra.

Dante baifio arifagoak izan ziran Birjaiotzako elertilariak, izan
ere Birjaiotzaren ezaugarririk nabarmenenetako bat arintasuna izan
bait zan. "Itxurari"!, ematen zitzaion garrantzi aundia. Ala, bereiziki
latifez idatzi zuten birjaiotzalariak, Erasmo adibidez, estilista txit
iaioak dituzu. Aien lanek, ederra eta polita dute benetan axala, bear
bada Erroma'ko klasikoen idaztiek baifio politagoa eta ederragoa,

motela mamia; motela eta geza, aula, indar aundirik gabea.

Idazle politt aien giroa, eta orduango pentsalari birjaiotzatarren
adimen-lan guztien elburua "umanismoa" izan zan, "giziztia"

"Giziztia" esan dut, baifia "gizazaletasuna" esan bear nuan ego-
ki mintzatzekotan, "umanismo" ura ez bait zan "antropologiaren"
antzeko jakintza bat izan.

Erdiaroko eskolastikak Jainkoa izan nuan adimen-begientzat
ikuspide bakar. XIV mendean, nominalismoaren aize zoroak legortu-
rik, batere ezetasunik gabe zetzan eskolastika zaar ori, eta artaz as-
pertuta, bide berrietaruntz jo zuan giza-adimenak, ta Jainkoa aztu ga-
be, Gizakumea artu zuan ikuspide nagusitzat, ortara bultzatzen bait
zuten orduan bir-ezagutu berriak izan ziran antzifiako Grezi eta Erro-
ma'ko klasikoen ertiak eta jakintzak. Gauza jakina da ba filosofilari



eta ertilari klasiko zar aien ardura bakarra gizakumea izan zala. Gizon-
emakumeen edertasuna era egoki eta atsegifiean aurkeztea izan zu-
ten elburu, Fidias'ek eta Miron'ek. Gizakumearen zoriona izan zan
soilki Greziko filosofilarien asmoa. Gizakume lez ikusten zituan mito-
logiak bere jainko eta jainkemeak, eta gizekumeen bizitza biurtu zuan
aien biziera, eta ez, ain zuzen era aski garbian, gizon-emakumeen bi-
zitza baifio lizunagoa eta nardagarriagoa bait zan mitologiako jainko
eta jainkeme aien bizitza.

Birjaiotza, erti-igikunde bat eta bizitzeko era bat izan zitzaigun
batera. Jakintza-igikunde bat izan zanik ezin esan daitekeala deritzai-
gu

Bizitzeko era lez, Birjaiotza umanismoaren ondorioa da. Umanis-
moa, jakintza ez baifia, bizitzeko "era" berri bat izan bait zan. Umanis-
moa ez zan gizakumearen zertasuna aztertzen saiatu. Ez zan
gizakumeariburuzko filosofi bat edo antropologi bat izan. Soilki, edo
beintzat bereiziki, gizonki bizitzeko "era" berri bat nai izan zuan eda-
tu, ortarako Grezi eta Erroma'ko olerkarien abestiak eredutzat artuaz'
Ots: Aristoteles, Platon edo Sokrates ez baifia, Virgilio, Ovidio, eta
geinaz Seneca, izan zituzten birjaiotzatarrek irakasle. Axaleko gauza
izan bait zan umanismo ura.

Bizitz-era berri ortan, txukuntasunak, dotoretasunak, zuan garra-
tzirik aundiena. Eta elburu, berriz, nork bere burua ospetsu egitea,
izan zan Birjaiotzako gizaseme-alaben elburua. Elburu ortara iristeko
edozein bidetik jo zezakean edonork, "elburu zuzenak, zuzen biurtzen
bait ditu bide okerrak", Machiavelli'k erakutsi zuan lez.



Itali'ko Laterriak 1454'ean

Iparretik Egora:

Saboia'ko Dukaterria Piombino'ko Errepublika

Milan'go Dukaterria Siena'ko Errepublika

Benezi'ko Errepublika Elizaren Laterriak

Ferrara'ko Dukaterria: (Dominio Stense, Estetarraren Napoles'ko Erreifiua

Lurraldea, mapa ontako izkeran) Sizil